
CYNGOR BWRDEISTREF SIROL CASTELL-NEDD PORT TALBOT 
Pwyllgor Craffu Polisi ac Adnoddau
26 Chwefror 2026
	Teitl yr Adroddiad
	Adroddiad Blynyddol y Ddyletswydd Partneriaeth Gymdeithasol 2025 / 2026

	Awdur yr Adroddiad
	Sheenagh Rees
Pennaeth Pobl a Datblygu Sefydliadol 
s.rees5@npt.gov.uk 

	Pennaeth y Gwasanaeth
	Gweler uchod

	Cyfarwyddwr
	Noelwyn Daniel
Cyfarwyddwr Strategol Gwasanaethau Corfforaethol a Strategaeth
N.Daniel@npt.gov.uk  

	Cyfarwyddiaeth
	Gwasanaethau Corfforaethol a Strategaeth


	Wardiau yr Effeithir Arnynt
	Pob Ward

	Mater
	Monitro

	Mater Cyhoeddus neu  Eithriedig/Gyfrinachol – os yw’n eithriedig, nodwch pam y dylid ei ystyried felly
	Cyhoeddus



	Amserlen Cyfarfodydd
	

	Tîm Arwain Uwch
	Amherthnasol

	Briffio’r Aelod Cabinet 
	Amherthnasol

	Craffu
	26 Chwefror 2026

	Penderfyniad yr Aelod Cabinet Unigol
	19 Mawrth 2026

	Y Cyngor
	Amherthnasol

	Diben yr Adroddiad
	Diben yr adroddiad hwn yw rhoi Adroddiad Blynyddol y Ddyletswydd Partneriaeth Gymdeithasol i’r Aelodau cyn ei gyflwyno i’r Cyngor Partneriaeth Gymdeithasol graffu arno. 

	Rheswm dros gyflwyno’r adroddiad
	Mae Deddf Partneriaeth Gymdeithasol a Chaffael Cyhoeddus (Cymru) 2023 (Deddf SPPP) yn gofyn bod y cyngor, fel corff cyhoeddus, yn llunio adroddiad blynyddol i ddangos sut y mae wedi cydymffurfio â’r Ddyletswydd Partneriaeth Gymdeithasol. Rhaid cyflwyno’r adroddiad hwn i’r Cyngor Partneriaeth Gymdeithasol (CPG) graffu arno. 


	Argymhelliad / Penderfyniad sy’n Ofynnol
	Er gwybodaeth 

	Gweithredu
	Amherthnasol



	Crynodeb Gweithredol
Mae Deddf Partneriaeth Gymdeithasol a Chaffael Cyhoeddus (Cymru) 2023 (SPPP) yn gofyn bod y cyngor, fel corff cyhoeddus, yn llunio adroddiad blynyddol i ddangos sut y mae wedi cydymffurfio â’r Ddyletswydd Partneriaeth Gymdeithasol.  Rhaid cyflwyno’r adroddiad hwn i’r Cyngor Partneriaeth Gymdeithasol (CPG) graffu arno. 

Mae Adran 18 o’r Ddeddf yn nodi:  

(1) Rhaid i gorff cyhoeddus lunio, mewn cysylltiad â phob blwyddyn ariannol, adroddiad ar yr hyn y mae wedi’i wneud i gydymffurfio â’r ddyletswydd. 
(2) Rhaid cytuno ar yr adroddiad gydag undebau llafur cydnabyddedig y corff cyhoeddus neu (pan nad oes undeb llafur cydnabyddedig) gynrychiolwyr eraill ei staff, neu mae’n rhaid i’r adroddiad gynnwys datganiad yn egluro pam na chytunwyd arno. 
(3) Rhaid i’r corff cyhoeddus gyhoeddi’r adroddiad, a’i gyflwyno i’r CPG, cyn gynted ag y bo’n rhesymol ymarferol ar ôl diwedd y flwyddyn ariannol.  
 
Nid yw’r Ddeddf Partneriaeth Gymdeithasol a Chaffael Cyhoeddus yn darparu templed ar gyfer yr Adroddiad Blynyddol. Mae’r adroddiad hwn yn crynhoi’r camau a gymerwyd gydag undebau llafur cydnabyddedig y cyngor i roi’r ddyletswydd ar waith yng Nghyngor Castell-nedd Port Talbot. 



1.	Cefndir 
Mae Deddf Partneriaeth Gymdeithasol a Chaffael Cyhoeddus yn cynnig fframwaith i hybu lles pobl Cymru drwy ddefnyddio partneriaeth gymdeithasol i wella gwasanaethau cyhoeddus, gan hyrwyddo gwaith teg, a chaffael cyhoeddus cymdeithasol gyfrifol. Bwriedir iddi ategu deddfwriaeth arall, gan gynnwys y Ddyletswydd Sosio-economaidd a Deddf Llesiant Cenedlaethau’r Dyfodol (Cymru) 2015 (DLlCD 2015).  
Mae Deddf Partneriaeth Gymdeithasol a Chaffael Cyhoeddus 2023 yn gofyn bod y cyngor,  wrth wneud gwaith datblygu cynaliadwy, i’r graddau y bo hynny’n rhesymol, yn ceisio consensws neu gyfaddawd â’i undebau llafur cydnabyddedig wrth bennu ei amcanion llesiant (yn unol â Deddf Llesiant Cenedlaethau’r Dyfodol (Cymru) 2015) a gwneud penderfyniadau strategol eu natur ynghylch y camau rhesymol y mae’r Cyngor yn bwriadu eu cymryd i gyflawni’r amcanion hynny. 
Mae Adran 16(2) o’r Ddeddf yn nodi nifer o ofynion penodol sy’n berthnasol i’r Ddyletswydd, y mae rhaid i’r cyngor gydymffurfio â nhw wrth ‘geisio consensws neu gyfaddawd’. Diben y gofynion yw sicrhau bod undebau llafur yn cael eu cynnwys yn llawn ac yn briodol pan fydd corff cyhoeddus yn pennu ei amcanion llesiant, neu wrth wneud penderfyniadau strategol.  
Mae’n datgan: er mwyn ceisio sicrhau consensws neu gyfaddawd, rhaid i gorff cyhoeddus gynnwys ei undebau llafur cydnabyddedig neu gynrychiolwyr eraill ei staff yn y broses o bennu amcanion neu wneud penderfyniadau, drwy (yn benodol):- 
(a) ymgynghori â nhw yn ystod cam ffurfiannol o’r broses, 
(b) a’u cynnwys fel arall ar hyd y broses drwy: 
(i) ddarparu gwybodaeth ddigonol i’w galluogi i ystyried yn briodol yr hyn sy’n cael ei gynnig, a  
(ii) darparu amser digonol i’w galluogi i ystyried yn ddigonol yr hyn sy’n cael ei gynnig ac ymateb i hynny. 
2. Ein Dull Gweithredu yng Nghastell-nedd Neath Port Talbot  
Yng Nghastell-nedd Port Talbot rydym ni’n falch iawn o’n partneriaeth hirsefydlog â’n hundebau llafur cydnabyddedig, sydd wedi ein helpu i ddatblygu atebion arloesol a chreadigol i heriau cyflogaeth.  Mae’r ddwy ochr yn gweithio’n galed i gynnal y berthynas hon, ac yn cymryd amser i gyfathrebu â’i gilydd a rhannu problemau ar y cyfle cyntaf. Yn ein barn ni, mae ein partneriaid undeb llafur yn allweddol wrth i ni gyflwyno ein strategaethau gweithlu ac rydym wedi ymrwymo i gydweithio i sicrhau dull gweithredu teg a thryloyw.  
I roi enghraifft o sut mae’r dull gweithredu hwn yn edrych mewn gwirionedd, sefydlodd y Cyngor Fwrdd Llywodraethu Strategol ar gyfer Deallusrwydd Artiffisial (AI) yn ddiweddar er mwyn sicrhau bod AI yn cael ei oruchwylio’n fanwl, ei fabwysiadu mewn modd cyfrifol a’i reoli yn ymarferol ar draws holl wasanaethau’r cyngor.  Mae’r Bwrdd wedi ymrwymo i ddefnyddio dull gweithredu cyfrifol, egwyddorol a thryloyw ac felly yn ogystal â chynrychiolwyr o blith yr uwch-reolwyr, mae ein partneriaid undeb llafur wedi enwebu dau gynrychiolydd i ymuno â’r Bwrdd.  Mae hyn yn sicrhau bod ein partneriaid undeb llafur yn gallu gweithio gyda ni i’n helpu i lywio datblygiad y strategaeth AI ar draws y cyngor ar yr adeg dyngedfennol hon.
3. Adolygu Strategaeth Gorfforaethol 2025 - 2028
Yn 2025, penderfynodd y Cyngor bontio o Gynllun Corfforaethol i Strategaeth Gorfforaethol.  Yn dilyn cyd-adolygiad o’n dull gweithredu cydweithredol yn ystod Adolygiad Cynllun Corfforaethol 2024 – a chan gydnabod bod ein hymgysylltiad â’r undebau llafur wedi digwydd yn hwyr yn y broses oherwydd yr amgylchiadau penodol ar y pryd – cytunwyd i gysylltu’n gynharach â’r undebau yn y dyfodol.   
I’r diben hwnnw, gwahoddwyd yr undebau llafur i gyflwyniad ym mis Ebrill 2025, gan amlygu ein bwriad i ddatblygu a chefnogi’r Strategaeth Gorfforaethol a chyflawni’r amcanion llesiant trwy Gynlluniau Busnes y Penaethiaid Gwasanaeth.  Y nod oedd cael adborth cychwynnol ganddynt am ein proses arfaethedig, wrth i ni weithio tuag at gonsensws ynghylch y Strategaeth ei hun.
Cynhaliwyd cyfarfodydd dilynol ym mis Mai ac anfonwyd y Strategaeth Gorfforaethol ddrafft at yr undebau llafur gan ofyn am sylwadau ac adborth manwl ganddynt.  Cymerodd cynrychiolwyr yr undebau llafur ran ragweithiol yn y broses hon a darparwyd adborth cadarnhaol ac adeiladol am y strategaeth.  
Ysgrifennodd Arweinydd y Cyngor at Gadeirydd y Cyd-undebau Llafur ar 17 Mehefin 2005 i ddiolch iddo ef a’i gydweithwyr am eu cyfraniad gan ddarparu adborth cynhwysfawr mewn ymateb i’r sylwadau a wnaed.
Cyfeirir at yr adborth a ddarparwyd gan yr undebau llafur yn nogfen y Strategaeth Gorfforaethol a diweddarwyd Cynlluniau Busnes Penaethiaid Gwasanaeth perthnasol i adlewyrchu’r adborth hwnnw. Mae trefniadau wedi’u rhoi ar waith i fonitro gweddill yr adborth trwy’r LGS.
Gofynnodd yr Arweinydd am gadarnhad bod consensws ynghylch cynnwys y Strategaeth Gorfforaethol.  Mewn e-bost ar 17 Mehefin 2025 cadarnhaodd Cadeirydd y Cyd-undebau Llafur fod consensws.  
 4.	Dewisiadau Eraill
Mae Deddf Partneriaeth Gymdeithasol a Chaffael Cyhoeddus (Cymru) 2023 yn gofyn bod y cyngor, fel corff cyhoeddus, yn llunio adroddiad blynyddol i ddangos sut y mae wedi cydymffurfio â’r Ddyletswydd Partneriaeth Gymdeithasol.  Nid oes dewis arall.  
5.	Asesiad Effaith Integredig
Adroddiad er gwybodaeth yw hwn felly nid oes angen Asesiad Effaith Integredig.
6.	Rheoli Risg
Bydd llunio’r adroddiad hwn a’i gyflwyno i’r Cyngor Partneriaeth Gymdeithasol yn sicrhau bod y cyngor yn cydymffurfio â’r ddeddfwriaeth berthnasol.
7.	Goblygiadau
(a) 	Effeithiau Ariannol
Dim goblygiadau.
(b) Effeithiau ar y Gweithlu
Mae ein partneriaeth gymdeithasol werthfawr â’r undebau llafur yn cefnogi cyflwyno Cynllun Gweithlu Strategol y Cyngor a’i Strategaeth Gorfforaethol 2025 – 2028.
(c) Effeithiau Cyfreithiol
Mae Deddf Partneriaeth Gymdeithasol a Chaffael Cyhoeddus (Cymru) 2023 (SPPP) yn gofyn bod y cyngor, fel corff cyhoeddus, yn llunio adroddiad blynyddol i ddangos sut y mae wedi cydymffurfio â’r Ddyletswydd Partneriaeth Gymdeithasol.   
(d) Effeithiau Polisi, Digidol a Rheoli Asedau
Dim goblygiadau.
86.	Effaith ar Gymunedau’r Cymoedd
Dim goblygiadau.
9.	Ymgynghori
Nid yw’n ofynnol ymgynghori’n allanol ar yr eitem hon.  Ymgynghorwyd â’r Undebau Llafur ynghylch yr adroddiad hwn a chafwyd cadarnhad ganddynt eu bod yn cytuno â chynnwys yr adroddiad ar y sail bod trefniadau ar waith i fonitro adborth yr undebau llafur.
10.	Atodiadau
Atodiad 1 – Asesiad Effaith Integredig
11.	Rhestr o Bapurau Cefndir
Strategaeth Gorfforaethol 2025 - 2028

